ԱՄՓՈՓԱԹԵՐԹ

«Պաշտպանության մասին» օրենքում փոփոխություններ և լրացումներ կատարելու մասին», «Տարածքային կառավարման մասին» օրենքում փոփոխություններ կատարելու մասին», «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» և «Տեղական ինքնակառավարման մասին» օրենքում փոփոխություններ կատարելու մասին» ՀՀ օրենքների նախագծերի փաթեթի
	1. Արդարադատության նախարարություն
	08.05.2024թ.

	
	N /27.3/17923-2024

	1. ««Պաշտպանության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 3-րդ հոդվածի 1-ին մասի «ենթակետով» բառն անհրաժեշտ է փոխարինել «կետով» բառով: 

Բացի այդ, հիմք ընդունելով «Նորմատիվ իրավական ակտերի մասին» օրենքի 33-րդ հոդվածը՝ Նախագծի 3-րդ հոդվածի 1-ին մասի «վերջակետը» և «միջակետով» բառերն անհրաժեշտ է փոխարինել համապատասխանաբար «:» և «.» կետադրական նշաններով:
	Ընդունվել է

	2. Նախագծի 11-րդ հոդվածի 1-ին մասով «Պաշտպանության մասին» օրենքում (այսուհետ՝ Օրենք)  լրացվող նոր 6.1-ին գլխի 29.3-րդ հոդվածի 4-րդ մասում կիրառվում է «հաստիք» և «հաստիքներ (պաշտոններ)» ձևակերպումները՝ համապատասխան հոլովաձևերով: Սույն դեպքում, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.3-րդ հոդվածի 4-րդ մասում կիրառվող ձևակերպումները համապատասխանեցնել միմյանց:

Բացի այդ, Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.3-րդ հոդվածի 4-րդ մասում «ժամանակի» բառն անհրաժեշտ է փոխարինել «ժամանակաշրջանի» բառով՝ նկատի ունենալով Օրենքի 23-րդ հոդվածում կիրառվող հասկացությունները: Նույն դիտարկումը վերաբերում է ամբողջ Նախագծի նույնաբովանդակ կարգավորումներին:
	Ընդունվել է
Ընդունվել է

	3. Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.4-րդ հոդվածի 2-րդ մասի համաձայն՝ տեղական պաշտպանության ուժերը, կապված համայնքի սահմաններից (տարածքից) և համայն​քում հաշ​վառված բնակչության թվից՝ բաղկացած են առանձին գումար​տակ​ներից կամ առան​ձին վաշտերից: 

Սույն դեպքում պարզ չէ՝ ինչպես է որոշվելու, թե բնակչության ինչ թվի դեպքում է ձևավորվելու գումարտակ և ինչ թվի դեպքում վաշտ, ուստի գտնում ենք, որ նշված կարգավորումն ունի հստակեցման կարիք:

Միաժամանակ, Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.4-րդ հոդվածի 7-րդ մասում կիրառվում է «ամրակցվում է զենք» ձևակերպումը: Այս առումով, հարկ է անդրադառնալ «Զենքի շրջանառության կարգավորման մասին» օրենքին, որով կարգավորվում են Հայաստանի Հանրապետությունում քաղաքացիական, ծառայողական և ձեռքի մարտական հրաձգային զենքի շրջանառությունը և դրա հետ կապված հարաբերությունները։ Մասնավորապես, նշված օրենքի 2-րդ հոդվածի 1-ին մասի 11-րդ կետի համաձայն՝  զենքի շրջանառությունը՝ զենքի արտադրություն, առևտուր, վաճառք, հարդարում, նորոգում, փոխանցում, ձեռքբերում, հավաքածուների կազմում և դրանց ցուցադրում, հաշվառում, պահպանում, պահում, կրում, տեղափոխում (փոխադրում), օգտագործում, նվիրատվություն, ժառանգում, ոչնչացում, ներկրում Հայաստանի Հանրապետության տարածք և արտահանում Հայաստանի Հանրապետությունից (այսուհետ համապատասխանաբար՝ ներկրում և արտահանում), տարանցիկ փոխադրում և առևտրի միջնորդական գործունեություն է: Նշվածից ելնելով՝ անհրաժեշտ է Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.4-րդ հոդվածի 7-րդ մասում կիրառվող ձևակերպումները համապատասխանեցնել «Զենքի շրջանառության կարգավորման մասին» օրենքին:
	Ընդունվել է
2-րդ մասը հանվել է:
Չի ընդունվել
«Զենքի շրջանառության կարգավորման մասին» ՀՀ օրենքը չի կարգավորում զինծառայողներին զենքի հատկացման հետ կապված հարաբերությունները, որի կապակցությամբ նշված օրենքի հետ համապատասխանության մասին խոսք չի կարող գնալ: Ուժային կառույցներում ծառայողներին զենքի հատկացումը հանդիսանում է ամրակցում:

	4. Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.4-րդ հոդվածի 3-րդ մասի «համայնքի (համայնքների)» և «տարածքի (տարածքների)» բառերն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	Ընդունվել է

2-րդ մասը խմբագրվել է:



	5. Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.4-րդ հոդվածի 4-րդ մասում կիրառվում է  «անձ» բառը, 7-րդ մասում՝ «քաղաքացի» բառը՝ համապատասխան հոլովաձևերով:

«Նորմատիվ իրավական ակտերի մասին» օրենքի 15-րդ հոդվածի 2-րդ մասի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: Նշվածից ելնելով՝ անհրաժեշտ է Նախագծի 11-րդ հոդվածի 1-ին մասով Օրենքում լրացվող նոր 6.1-ին գլխի 29.4-րդ հոդվածում կիրառվող ձևակերպումները համապատասխանեցնել միմյանց:
	Ընդունվել է

6-րդ մասը խմբագրվել է:



	6. Նախագծի 12-րդ հոդվածի վերնագրում «մաս» բառից հետո անհրաժեշտ է լրացնել «և անցումային դրույթներ» բառերը:
	Ընդունվել է



	7. Նախագծի 11-րդ հոդվածի 1-ին մասով լրացվող նոր 6.1-ին գլխի 29.2-րդ հոդվածի «ՀՈԴՎԱԾ 29.2. ՏԱՐԱԾՔԱՅԻՆ ՊԱՇՏՊԱՆՈՒԹՅԱՆ ՆՊԱՏԱԿՆԵՐԸ ԵՎ ԽՆԴԻՐՆԵՐԸ» բառերն անհրաժեշտ է փոխարինել «Հոդված 29.2. Տարածքային պաշտպանության նպատակները և խնդիրները» բառերով: Նույն դիտարկումը վերաբերում է Նախագծի 11-րդ հոդվածի 1-ին մասով լրացվող նոր 6.1-ին գլխի 29.3-րդ և 29.4-րդ հոդվածներին:
	Ընդունվել է



	8. Նախագծի 12-րդ հոդվածի 2-րդ մասի «հոդվածով սահմանված» բառն առաջարկում ենք փոխարինել «հոդվածից բխող» բառերով, քանի որ Օրենքի 8-րդ հոդվածի և Նախագծի 3-րդ հոդվածով նախատեսվող կարգավորման վերլուծությունից պարզ է դառնում, որ արդյունքում ոչ թե ընդունվելու է նոր իրավական ակտ, այլ Անվտանգության խորհուրդի կողմից հաստատված Հայաստանի Հանրապետության պաշտպանության պլանում կատարվելու է համապատասխան լրացում:
	Ընդունվել է



	9. ««Տարածքային կառավարման մասին» օրենքում փոփոխություններ կատարելու մասին», ««Երևան քաղաքում տեղական ինքնակառավարման մասին» օրենքում փոփոխություններ կատարելու մասին» և ««Տեղական ինքնակառավարման մասին» օրենքում փոփոխություններ կատարելու մասին» օրենքների նախագծերի վերաբերյալ առարկություններ չունենք:
	Ընդունվել է

	  2. Ներքին գործերի նախարարություն
	07.03.2024թ.

	
	N 43/6/31783-2024

	        «Պաշտպանության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) կապակցությամբ առաջարկվում է՝

     1․ «Պաշտպանության մասին» օրենքի 8-րդ հոդվածի 2-րդ մասի 4-րդ կետին համապատասխանեցնելու նպատակով Նախագծի 4-րդ հոդվածը շարադրել հետևյալ խմբագրությամբ․
     «Հոդված 4․ Օրենքի 10-րդ հոդվածի 1-ին մասի 5-րդ կետում «զինված ուժերի զարգացման պլանով» բառերը փոխարինել «Հայաստանի Հանրապետության զինված ուժերի զարգացման պլանով և Հայաստանի Հանրապետության տարածքային պաշտպանության պլանով» բառերով։  
	Ընդունվել է

	2. Նախագծի 8-րդ հոդվածը և Նախագծով լրացվող 9․2-րդ կետը միմյանց համապատասխանեցնելու նպատակով Օրենքի 17-րդ հոդվածի 2-րդ մասի 9-րդ կետում «աշխարհազորի» բառը փոխարինել «տարածքային պաշտպանության համակարգի» բառերով։
	Չի ընդունվել
17-րդ հոդվածի 2-րդ մասի 9-րդ կետում պատրաստությունը և կիրառումը վերաբերում են տարածքային և տեղական պաշտպանության ուժերին:

	3. Նախագծով լրացվող «Տեղական պաշտպանության ուժերը» վերնագրով հոդվածի «29.3.» հերթական համարը փոխարինել «29.4.» թվով, իսկ նույն հոդվածի 4-րդ մասի 3-րդ կետում «կալանք» բառը փոխարինել «կարճաժամկետ ազատազրկում» բառերով՝ Քրեական օրենսգրքի 56-րդ հոդվածի 1-ին մասի 8-րդ կետին համապատասխանեցնելու նպատակով։

      Միաժամանակ հայտնում ենք, որ «Զինվորական ծառայության և զինծառայողի կարգավիճակի մասին» օրենքի 3-րդ հոդվածի 2-րդ մասի 3-րդ կետի համաձայն՝ զինվորական ծառայությունը ներառում է զինվորական ծառայության և զինծառայողի կարգավիճակից բխող պարտականությունների իրականացումը։ Հաշվի առնելով վերը նշվածը՝ առաջարկվում է վերանայել տեղական պաշտպանության ուժերի ստորաբաժանումները համալրող անձանց կարգավիճակը, քանի որ նախագծով տեղական պաշտպանության ուժերի ստորա​բա​ժա​նումները համալրած անձինք չեն համարվելու զինծառայողներ, սակայն ունենալու են զինծառայողների իրավունքներ և պարտականություններ, իսկ վերջիններիս չկատարման դեպքում ենթարկվելու են զինծառայողների համար օրենքով սահմանված պատասխանատվության։ 
	Ընդունվել է
Չի ընդունվել

Տեղական պաշտպանության ուժերում ներգրավված անձանց վրա տարածվելու են միայն անվճար սննդի, զինվորական համազգեստի, բժշկական և դրամական ապահովության իրավունքները, իսկ պարտականությունների ծագումը հենվում է նրանց հետ կնքված պայմանագրի վրա:

	3. Ֆինանսների նախարարություն
	14.03.2024թ.

	
	N 01/11-1/5264-2024

	ՀՀ ֆինանսների նախարարությունն ուսումնասիրել է ««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին», ««Տարածքային կառավարման մասին» Հայաստանի Հանրապետության օրենքում փոփոխություններ կատարելու մասին», ««Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» և ««Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» օրենքների նախագծերը  և հայտնում է հետևյալը.

««Պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մա​սին» օրենքի նախագծով առաջարկվում է ներդնել տարածքային պաշտպանության համակարգ, սահմանել տարածքային պաշտպանության նպատակներն ու խնդիրները, ներգրավվող ուժերը, տարածքային պաշտպանության զորքերի և տեղական պաշտպանության ուժերի ստեղծման, ղեկավարման, տեղական պաշտպանության ուժերում ընդգրկված անձանց պատրաստության և կիրառման հետ կապված հարաբերությունները: Մասնավորապես նախագծի 11-րդ հոդվածով նախատեսվում է տարածքային պաշտպանության համակարգը ներառում է տարածքային պաշտպանության զորքերի հրամանատարությունը, տարածքային պաշտպանության զորքերը և տեղական պաշտպանության ուժերը:

Այդ կապակցությամբ առաջարկում ենք հստակեցնել, թե արդյոք տարածքային պաշտպանության համակարգի ստեղծումը նախատեսվում է իրականացնել ներկայումս գործող համակարգի շրջանակներում, թե այն ենթադրում է նոր, լրացուցիչ ռեսուրսների և ուժերի ներգրավման անհրաժեշտություն:

Միաժամանակ վերը նշված գլխի 29.3-րդ հոդվածի համաձայն՝  տեղական պաշտպանության ուժերի ստորա​բա​ժա​նումները համալրվում են տվյալ համայնքում հաշվառված, պա​տե​րազ​մա​կան ժամանակի  հաստիքներին չկցագրված և պահեստազորի երկրորդ խմբում հաշ​վառ​ված կամ զինվորական հաշվառումից հանված անձանցով՝ կամավորության սկզբուն​քով, տեղական պաշտպանության ուժերի ստորաբաժանումներում ներգրավված քաղաքացուն հատկաց​վում է զինվորական համազգեստ, պատրաստության և կիրառման ժամանակահատ​վածում նրան ամրակցվում է զենք, ապահովվում է անվճար սննդով և բժշկական սպասարկմամբ՝ զինծառայողների համար սահմանված կարգով, նրա համար հաշվարկվում է դրամական ապահովություն՝ ըստ նշանակված (զբաղեցրած) զինվորա​կան պաշտոն​ի՝ պայմանագրային զինծառայողների համար օրենքով սահման​ված չափով: Ստորաբաժանումներում ներգրավված աշխատող քաղաքացիների վրա տարածվում են ՀՀ աշխատանքային օրենսգրքի 124-րդ հոդվածի 3-րդ և 4-րդ մասերի պահանջները (աշխատատեղի պահպանման և աշխատողի վարձատրության վերաբերյալ դրույթներ):

Նկատի ունենալով վերոգրյալը՝ հայտնում ենք, որ նախագծով նախատեսվող տարածքային պաշտպանության համակարգի ներդնումը հանգեցնելու է ՀՀ պետական բյուջեից չկանխատեսված լրացուցիչ հատկացումների, որի չափը որևէ կերպ գնահատված չէ և այն հնարավոր չէ համադրել առկա հարկաբյուջետային շրջանակների ու հնարավորությունների հետ: 
	Ընդունվել է ի գիտություն
Տարածքային պաշտպանության համակարգը ներառելու է ներկայումս գործող աշխարհազորի համակարգը` որպես տեղական պաշտպանության ուժեր, որոնց փաստացի թվով ապահովումը ներկայումս ներառված է տարվա բյուջետային միջոցներում: Միաժամանակ, նախատեսվում է դրանց զարգացում, իսկ տարածքային պաշտպանության զորքերի ստեղծումը ենթադրում է լրացուցիչ միջոցների ներգրավում, որի հաշվարկը ներկայացված է նախագծերի փաթեթին կից տեղեկանքում:

Ընդունվել է ի գիտություն

 Կանխատեսվող լրացուցիչ ծախսերը ներկայացվել է նախագծերի փաթեթին կից տեղեկանքում:   

	4. Աշխատանքի և սոցիալական հարցերի նախարարություն
	01.03.2024թ.

	
	N ՆՄ/ԱԳ-1-4/7318-2024

	1. «Պաշտպանության մասին» օրենքում փոփոխություններ և լրացումներ կատարելու մասին» օրենքի նախագծի 11-րդ հոդվածով «Պաշտպանության մասին» օրենքում լրացվող 29.3-րդ հոդվածի 7-րդ մասի 3-րդ նախադասությամբ սահմանվում է, որ «Ստորաբաժանումներում ներգրավված աշխատող քաղաքացիների վրա տարածվում են Հայաստանի Հանրապետության աշխատանքային օրենսգրքի 124-րդ հոդվածի 3-րդ և 4-րդ մասերի պահանջները:»։ Նշված կարգավորման կապակցությամբ առաջարկում ենք նախագծերի փաթեթում ներառել նաև ՀՀ աշխատանքային օրենսգրքում (այսուհետև՝ Օրենսգիրք) լրացումներ կատարելու մասին նախագիծ՝ Օրենսգրքի 124-րդ հոդվածի 3-րդ և 4-րդ մասերում սահմանված կարգավորումների մեջ լրացնելով նաև ստորաբաժանումներում ներգրավվելու դեպքերը։ Օրենսգրքի 124-րդ հոդվածի 3-րդ և 4-րդ մասերում համապատասխան լրացումներ կատարելու անհրաժեշտությունը պայմանավորված է այն հանգամանքով, որ ՀՀ աշխատանքային օրենսգրքի 11-րդ հոդվածի 1-ին մասի համաձայն՝ Հայաստանի Հանրապետության աշխատանքային օրենսդրության նորմերը պետք է մեկնաբանվեն դրանցում պարունակվող բառերի և արտահայտությունների տառացի նշանակությամբ` հաշվի առնելով Օրենսգրքի պահանջները: Հայաստանի Հանրապետության աշխատանքային օրենսդրության նորմի մեկնաբանումը չպետք է փոփոխի դրա իմաստը: Միաժամանակ հարկ է նշել, որ միայն «Պաշտպանության մասին» օրենքում փոփոխություններ և լրացումներ կատարելու մասին» օրենքի նախագծի 11-րդ հոդվածով «Պաշտպանության մասին» օրենքում լրացվող 29.3-րդ հոդվածի 7-րդ մասի 3-րդ նախադասության կարգավորման ամրագրման պարագայում խնդիր կառաջանա, թե ինչ փաստաթղթի հիման վրա է աշխատողն ազատվում աշխատանքային պարտականությունների կատարումից՝ ստորաբաժանումներում ներգրավման դեպքում։ Այս կապակցությամբ անհրաժեշտ է նկատի ունենալ, որ Օրենսգրքի 124-րդ հոդվածի 4-րդ մասով հստակ սահմանված է, որ նույն հոդվածի 3-րդ մասով սահմանված դեպքերում աշխատանքային պարտականությունների կատարումից աշխատողն ազատվում է Հայաստանի Հանրապետության պաշտպանության ոլորտում պետական լիազոր մարմնի տրամադրած՝ զորահավաքային զորակոչի կանչվելու վերաբերյալ ծանուցման կամ կամավորական հիմունքներով պաշտպանությանը ներգրավելու մասին տեղեկանքի հիման վրա, իսկ աշխատանքային պարտականությունների կատարումից ազատված ժամանակահատվածի համար գործատուի կողմից աշխատողի վարձատրությունը որոշվում է կողմերի համաձայնությամբ կամ կոլեկտիվ պայմանագրով, եթե օրենքով այլ բան նախատեսված չէ։
	Մասամբ է ընդունվել
Աշխատանքային օրենսգրքում լրացումներ կատարելու անհրաժեշտություն չկա, նախագծի 29.3-րդ հոդվածի 7-րդ մասի երրորդ նախադասությունը խմբագրվել է, որի արդյունքում ապահովվել է Աշխատանքային օրենսգրքի 3-րդ և 4-րդ մասերի հետ նույնականացումը:

	2. Փաթեթում ներառված մյուս նախագծերի վերաբերյալ առաջարկություններ չկան։
	Ընդունվել է

	5. Տարածքային կառավարման և ենթակառուցվածքների նախարարություն
	01.03.2024թ.

	
	N ԳՍ//6744-2024


	1. «Տեղական ինքնակառավարման մասին» օրենքում փոփոխություն կատարելու մասին  օրենքի նախագծի 1-ին հոդվածում «30-րդ հոդվածի 2-րդ մասը» բառերը առաջարկում ենք փոխարինել «30-րդ հոդվածի 5-րդ մասը» բառերով: 
	Ընդունվել է

	2. «Պաշտպանության մասին օրենքում» փոփոխություններ և լրացումներ կատարելու մասին» օրենքի 29.3 հոդվածի /Տեղական պաշտպանության ուժերը/ 6-րդ կետում, այն է՝ «Ստորաբաժանումները խաղաղ ժամանակ անցնում են պատրաստություն՝ տարածքային պաշտպանության խնդիրների ապահովման ուղղությամբ, որն իրականացվում է համապատասխան զորամասի պատրաստության պլանների համաձայն անցկացվող պարապմունքների և վարժանքների միջոցով ...  », անհրաժեշտություն կա նշելու պատրաստություն անցնելու ժամանակահատվածը և պարբերականությունը։ 
	Չի ընդունվել
 Անհրաժեշտությունը բացակայում է:

	3. Առաջարկում ենք քննարկել ««Պաշտպանության մասին» օրենքում փոփոխություններ և լրացումներ կատարելու մասին» ՀՀ օրենքի նախագծում Հայաստանի Հանրապետության տարածքային պաշտպանության պլանը մշակող ու հաստատող մարմնի մասին համապատասխան դրույթ ամրագրելու հարցը:
	Չի ընդունվել
Հարցը կարգավորված է օրենքի 10-րդ հոդվածի 2-րդ մասի 11-րդ և 17-րդ հոդվածի 4-րդ մասի 5-րդ կետի «բ» ենթակետով:

	4. Նախագծերի փաթեթում «Զինվորական կոմիսարիատ» բառերը առաջարկում ենք փոխարինել «ՀՀ ՊՆ զորակոչային և զորահավաքային համալրման ծառայության տարածքային ստորաբաժանումներ» բառերով:
	Չի ընդունվել



	5. Առաջարկում ենք «Տեղական ինքնակառավարման մասին» օրենքում 40-րդ հոդվածի 2-րդ մասի 3-րդ կետը շարադրել նոր խմբագրությամբ. «Աջակցում է տեղական պաշտպանության ուժերի համալրմանը՝ համայնքում հաշվառված քաղաքացիներից»:
	Մասամբ է ընդունվել
 Առաջարկությունն իրացվել է «Պաշտպանության մասին» օրենքում փոփոխություններ և լրացումներ կատարելու մասին» օրենքի նախագծի 6-րդ հոդվածում:

	6. Միաժամանակ գտնում ենք, որ անհրաժեշտություն կա օրենքով կամ ենթաօրենսդրական ակտերով առավել հստակեցնել տարածքային և տեղական պաշտպանության ուժերի կազմավորման և համալրման, ինչպես նաև Հայաստանի Հանրապետության տարածքային պաշտպանության պլանի իրագործման աշխատանքներում տարածքային կառավարման և տեղական ինքնակառավարման մարմինների լիազորությունները։
	Ընդունվել է ի գիտություն
Առաջարկը կիրացվի կոնկրետ առաջարկներ ներկայացվելու դեպքում: 

	7. Միաժամանակ հայտնում ենք Ձեզ, որ Երևանի քաղաքապետարանի կողմից առաջարկությունների առկայության դեպքում դրանք լրացուցիչ կներկայացվեն:
	Ընդունվել է ի գիտություն

	6. Ազգային անվտանգության ծառայություն
	01.03.2024թ.

	
	N 11/342

	Առաջարկություններ և առարկություններ չկան:

	Ընդունվել է

	7. Պետական պահպանության ծառայություն
	28.02.2024թ.

	
	N 19/322

	Առաջարկություններ և առարկություններ չկան:

	Ընդունվել է

	8. Անվտանգության խորհուրդ
	29.02.2024թ.

	
	N //7705-2024

	1. Հիմք ընդունելով «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասը՝ առաջարկվում է Նախագծում սահմանել «ռազմավարական նշանակության ենթակառուցվածք​ներ» եզրույթը կամ Նախագծի հոդված  1-ին մաս 3-ում «ռազմավարական նշանակության ենթակառուցվածք​ներ» բառերը փոխարինել «ռազմական նշանակության ռազմավարական ենթակառուցվածքներ» բառերով և նույնությամբ կիրառել ամբողջ Նախագծում։
	Մասամբ է ընդունվել

Նախագծի 1-ին հոդվածի 3-րդ կետը և օրենքում լրացվող 29.2-րդ հոդվածը խմբագրվել են` հիմք ընդունելով «Արտակարգ իրավիճակներում բնակչության պաշտպանության մասին» օրենքի 1-ին հոդվածի 1-ին մասի 13-րդ կետի դրույթները:

	2. Առաջարկվում է Նախագծի 29.2-րդ հոդվածի 1-ին և 2-րդ մասերում հստակեցնել և տարանջատել Տարածքային պաշտպանության նպատակները և խնդիրները, դրանք ձևակերպել այնպես, որ չհամընկնեն ՀՀ ԶՈՒ և այլ կառույցների (օրինակ՝ ՀՀ ԱԱԾ՝ ահաբեկչության դեմ պայքար, ՀՀ ոստիկանություն՝ պետական կարևորագույն և հատուկ օբյեկտների պահպանություն, Քաղաքացիական պաշտպանության ուժերի հիմնական միջոցառումներ) գործառույթների հետ, բացի դրանից՝ Նախագծում նպատակներն ու  խնդիրները սահմանված են այնպիսի տրամաբանությամբ, որ հստակորեն չեն առանձնանում և տարբերակվում տարածքային պաշտպանության զորքերի՝ այլ զորատեսակներից տարբերվող գործառույթները, խնդիրները, հակառակ դեպքում, կառաջանան գործառութային կրկնորդություններ։ Միաժամանակ, խնդիրները և նպատակները սահմանելիս կարևոր է նաև հաշվի առնել Տարածքային պաշտպանության համակարգում ընդգրկված անձանց տարիքը և մարտական պատրաստականությունը։
	Չի ընդունվել

Տարածքային պաշտպանության զորքերը և տեղական պաշտպանության ուժերը գործելու են հաստատված պլանների համաձայն, որոնք համադրվելու են համապատասխան մարմինների պլանների հետ:

	3. Նախագծի 29.3-րդ (Տարածքային պաշտպանության համակարգ) հոդվածի 5-րդ մասում սահմանվում է. «... Տարածքային պաշտպանության զորքերի կիրառումը ռազմական դրության ժամանակ իրականացվում է դրանց ստեղծման ուղղություններով պաշտպանությունն ապահովելու նպատակով, ինչպես նաև, ըստ անհրաժեշտության, դրանք կարող են կիրառվել նաև այլ ուղղությունների պաշտպանության համար:», ինչը խնդրահարույց է Տարածքային պաշտպանության համակարգի տրամաբանության տեսանկյունից, քանի որ այն ենթադրում է, որ Տարածքային պաշտպանության զորքերում ընդգրկված զինծառայողները տիրապետում են համապատասխան ուղղության տեղանքին, տարածքում իրականացրել են վարժանքներ և այլ միջոցառումներ։ Ուստի առաջարկվում է լրամշակել սույն հոդվածի 5-րդ մասի «, ինչպես նաև, ըստ անհրաժեշտության, դրանք կարող են կիրառվել նաև այլ ուղղությունների պաշտպանության համար:» դրույթը՝ հաշվի առնելով այն, որ տեսականորեն Տարածքային պաշտպանության համակարգի հիմնական առանցքը կոնկրետ տարածքի տիրապետումն է, ուստի տարածքային զորքերի՝  տեղանքին ոչ ծանոթ այլ ուղղությամբ կիրառման դեպքում, և զորահավաքային զորակոչի շրջանակներում հավաքագրվող պահեստազորի՝ ցանկացած օպերատիվ ուղղությամբ կիրառման պարագայում առաջանալու են որոշակի կրկնորդություններ։
	Չի ընդունվել

Խնդրահարույց վիճակ առկա չէ, քանի որ այլ ուղղություններով կիրառման շրջանակներում հաշվի են առնվելու բազմաթիվ հանգամանքներ, ներառյալ առաջարկությունում նշված հանգամանքը:

	4. Նախագծի 29.3 հոդվածի (Տեղական պաշտպանության ուժերը) 3-րդ մասում սահմանված է. «Տեղական պաշտպանության ուժերի ընդհանուր ղեկավարումն իրականացնում է տվյալ համայնքի (համայնք​ների) վար​չական տարածքի (տարածքների) պաշտպանությունն ապահովող Հայաստանի Հանրապետության զինված ուժերի համապատասխան զորամիավորումը: Տեղական պաշտպանության ուժերը ներառվում են զորա​միա​​վորման ենթակայությամբ գործող զորամասերի կազմում՝ որպես աջակցող ստո​րա​բա​ժա​նումներ:», որից պարզ չէ, թե Տեղական պաշտպանության ուժերը պետք է ենթարկվեն Տարածքային պաշտպանության զորքերին, որոնց նույնպես տրվում է զորամիավորման կարգավիճակ, թե ՀՀ ԶՈՒ այլ զորամիավորմանը, որն արդեն իսկ տեղակայված է տվյալ տարածքում։ Ըստ այդմ՝ առաջարկվում է հստակեցնել Տեղական պաշտպանության ուժերի ենթակայության և  Տարածքային պաշտպանության զորքերի հետ գործողությունների ներդաշնակեցման ու փոխգործակցության հարցը։
	Չի ընդունվել

Կարգավորումները հստակ են, տարածքային պաշտպանության զորքերը գործելու են տարածքային պաշտպանության զորքերի հրամանատարության ղեկավարմամբ, իսկ տեղական պաշտպանության ուժերը համապատասխան զորամիավորման ղեկավարմամբ: Ընդ որում, տեղական պաշտպանության ստորաբաժանումներ կարող են ընդգրկվել նաև տարածքային պաշտպանության զորամասերում:

	5. Առաջարկվում է Նախագծի 29.3-րդ հոդվածում (Տեղական պաշտպանության ուժերը) հստակեցնել տեղական պաշտպանության ուժերում ընդգրկված անձի կարգավիճակը (Օրինակ՝ աշխատող, ծառայություն մատուցող կամ այլն) և սոցիալական երաշխիքները պատրաստության և կիրառման ժամանակահատվածում։
	Ընդունվել է ի գիտություն
Համապատասխան սոցիալական երաշխիքների շրջանակը սահմանված է նախագծի 29.3-րդ հոդվածի 7-րդ մասում:

	6. Նախագծի 29.3-րդ հոդվածի (Տեղական պաշտպանության ուժերը) 6-րդ մասում՝ «Ստորաբաժանումները խաղաղ ժամանակ անցնում են պատ​րաս​տություն՝ տարածքա​յին պաշտպանության խնդիրների ապահովման ուղղությամբ, որն իրականացվում է համապատասխան զորամասի պատրաս​տության պլանների համաձայն անցկացվող պարապ​մունքների և վարժանքների միջոցով:», առաջարկվում է դիտարկել նաև ռազմամարզական կազմակերպությունների ներգրավման հարցը։
	Չի ընդունվել

Կարգավորումներն առնչություն չունեն ռազմամարզական կազմակերպությունների հետ:

	9. Վարչապետի աշխատակազմի պետաիրավական վարչություն
	12.06.2024թ.

	
	N 02/10.9/20453-2024

	1. Որպես ընդհանուր դիտարկում, գտնում ենք, որ առաջարկվող տարածքային պաշտպանության համակարգի էությունը լրացուցիչ պարզաբանման կամ հիմնավորման կարիք ունի: Մասնավորապես, նախագծային տարբեր կարգավորումներից (օրինակ՝ նախագծով նախատեսվող 29.3-րդ հոդվածի 3-րդ մաս) ուղղակիորեն բխում է, որ համակարգը գործելու է տարածքային սկզբունքով՝ զուգահեռաբար համակարգի գործարկման հնարավորություն ընձեռելով այլ ուղղություններով և այլ խնդիրների լուծման նպատակով ևս (նախագծով նախատեսվող 29.3-րդ հոդվածի 5-րդ մաս): Արդյունքում, նշված համակարգը, ըստ էության, վերածվում է այլ պաշտպանական համակարգերի հետ նույնաբովանդակ կառուցակարգի, որի պարագայում պարզ չի լինում օրենքի մակարդակով դրան առանձին իրավական կարգավորում տալը: Թերևս, միակ առանձնահատկությունը մնում է տեղական ուժերի ձևավորումը, որպիսի պարագայում այն հնարավոր է կարգավորել առանձին՝ առանց մյուս կարգավորումների նախատեսման:
	Ընդունվել է ի գիտություն
Տարածքային պաշտպանության համակարգն այն​պի​սի համալիր է, որը ներառում է թե ներգրավ​ված անձնակազմի կողմից համապատասխան խնդիր​ների կատարումը, և թե պահեստազորային հաշ​վառման ու կցագրման գործընթացի հարմարե​ցումը համակարգի համալրման առավել արդյունա​վետ իրականացմանը:

Ինչ վերաբերում է այլ ուղղությամբ օգտա​գործ​մանը, ապա դրա նպատակն է պատերազմի (ռազմական գործողությունների) ժամանակ ըստ կոնկրետ տարածքի պաշտպանությունն ապահո​վելու անհրաժեշտությունից ելնելով մեկ այլ տարածքից համապատասխան ուժերի ներգրավման միջոցով խնդիրների լուծումը:

	2. Նախագծով նախատեսվող 29.2-րդ հոդվածով առաջարկվում է սահմանել տարածքային պաշտպանության նպատակները և խնդիրները, մինչդեռ, «Պաշտպանության մասին» օրենքի 15-րդ հոդվածով արդեն իսկ կարգավորված են զինված ուժերի նպատակներն ու խնդիրները, որպիսի պարագայում անհասկանալի է տարածքային պաշտպանության համար առանձին կարգավորում նախատեսելը հատկապես այն պարագայում, երբ այդ տեսակ առանձին կարգավորումներ սահմանված չեն այլ  պաշտպանական համակարգերի համար:
	Ընդունվել է ի գիտություն

29.2-րդ հոդվածում սահմանվել են տարածքային պաշտպանության ուժերի (ՏՊԶ և ՏՊՈՒ) առաջնային խնդիրները, որոնց նախատեսումը բնորոշում է նրանց գործողությունների շրջանակը:

	3. Նախագծով լրացվող 29.3-րդ հոդվածի ձևակերպումները չափազանց խրթին են և դժվարընկալելի, հոդվածի 4-րդ մասում խոսվում է միայն տարածքային պաշտպանության զորքերի՝ խաղաղ ժամանակի և պատերազմական ժամանակաշրջանի հաստիքների մասին, մինչդեռ անհասկանալի է, թե նշված զորքերն ինչ գործառույթներ են իրականացնելու խաղաղ ժամանակ և ինչ գործառույթներ՝ պատերազմական ժամանակաշրջանում:
	Չի ընդունվել
29.3-րդ հոդվածի 4-րդ մասում տարածքային պաշտպանության զորքերի խաղաղ ժամանակի հաստիքների նպատակը հատուկ սահմանված է, իսկ ռազմական դրության ժամանակ` համաձայն նույն հոդվածի 6-րդ մասի, պատերազմի ժամանկաշրջանի հաստիքները համալրվում են զորահավաքային զորակոչի միջոցով` ՏՊԶ խնդիրների ապահովման նպատակով:

	4. «Պաշտպանության մասին» օրենքում փոփոխություններ և լրացումներ կատարելու մասին» օրենքի նախագծով պետական կառավարման համակարգի մարմինների իրավասությունների շարքում լրացվում է Հայաստանի Հանրապետության տարածքային պաշտպանության պլանի մշակման աշխատանքներին մասնակցելը, մինչդեռ նախագծում չի բացահայտվում, թե ինչպես են նշված մարմինները ապահովելու իրենց մասնակցությունը նշված գործընթացին։ 

Նույն դիտարկումը վերաբերելի է նաև նախագծով լրացվող տարածքային կառավարման մարմինների կողմից տարածքային պաշտպանության պլանի իրագործմանը աջակցելու իրավասությանը։
	Ընդունվել է ի գիտություն

Նշված մարմինների մասնակցությունն իրականացվելու է համապատասխան պլանի նախագիծը նրանց քննարկմանը ուղարկելով և առաջարկություններ ստանալով:
Համապատասխան մարմինների աջակցությունը ներառում է պլանի կատարման իրենց իրավասությունների սահմաններում անհրաժեշտ աշխատանքների իրականացումը:

	5. Ըստ նախագծի՝ տեղական պաշտպանության ուժերի ստորաբաժանումները համալրվելու են կամավորության սկզբունքով և գործելու են պայմանագրի հիման վրա: Հաշվի առնելով նախագծով կարգավորվող հարաբերությունների կարևորությունը՝ գտնում ենք, որ նախագծով հստակեցման կարիք ունի նաև պայմանագրային հարաբերության համատեքստում կամավորության սկզբունքի դրսևորման էությունը, մասնավորապես՝ ինչ ժամկետով է կնքվելու պայմանագիրը, արդյոք կողմը ցանկացած ժամանակ կարող է հրաժարվել պայմանագրից և այլն: 
	Ընդունվել է ի գիտություն

Պայմանագրի օրինակելի ձևը սահմանվելու է Պաշտպանության նախարարի հրամանով, որը ներառում է պայմանագրի ուժի մեջ մտնելու և դադարեցման պայմանները, ժամկետը և այլ պայմաններ:

	6. Նախագծով նախատեսվում է, որ տեղական պաշտպանության ուժերի ստորաբաժանման կազմում ներառվելու համար պայմանագիր չի կարող կնքվել այն անձի հետ, ով հանդիսանում է զինծառայող կամ ոստիկանության ծառայող կամ փրկարար ծառայող կամ քրեակատարողական ծառայող կամ հարկադիր ծառայող։ Պարզաբանման կարիք ունի, թե ինչ հանգամանքով է պայմանավորված հենց նշված համակարգերի ընտրությունը:
	Ընդունվել է ի գիտություն

Նշված համակարգերի ծառայողները` համաձայն «Զինվորական ծառայության և զինծառայողի կարգավիճակի մասին» օրենքի 72-րդ հոդվածի 1-ին և 2-րդ մասերի` հանդիսանում են զինծառայողներ և նրանց հավասարեցված անձինք:

	7. Նախագծով նախատեսվում է, որ տարածքային պաշտպանության զորքերի գործունեությունը կարգավորող մարտական և զորահավաքային պատրաստականության անհրաժեշտ փաստաթղթերի մշակումն իրականացվում է խաղաղ ժամանակ՝ Հայաստանի Հանրապետության զինված ուժերի գլխավոր շտաբի կողմից, սակայն կարգավորման բովանդակությունից պարզ չէ, թե խոսքն ինչ փաստաթղթերի մասին է, ինչ իրավական բնույթ են դրանք կրելու և հետագայում ում կողմից են դրանք հաստատվելու։
	Ընդունվել է ի գիտություն

Խոսքը գնում է զորքերի կիրառման փաստաթղթերի մասին, որոնք լինելու են հրամանների և հրահանգների տեսքով` ԳՇ պետի, զորամիավորման հրամանատարի և այլն:

	10. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	12.06.2024թ.

	
	N 02/10.9/20453-2024

	Նախագծի վերաբերյալ առկա են հետևյալ նկատառումները.

Նախագծերի հիմնավորմամբ նշվել է, որ «2020 թվականի  հոկտեմբերին «Պաշտպանության մասին» և մի շարք այլ օրենքներում կարգավորումներ սահմանվեցին աշխարհազորի համակարգի վերաբերյալ (...) Այդ նպատակով նաև ստեղծվեցին մարզպետների տեղակալների համապատասխան հաստիքներ, սակայն գործընթացի գործնական կիրառման ընթացքը ցույց տվեց, որ սահմանված համակարգը գրեթե չի գործում, աշխարհազորային ստորաբաժանումները ձևավորվում են հիմնականում տարածքային զինկոմիսարիատների կողմից, նրանց ղեկավարման հետ օրենքով սահմանված մարմինները որևէ առնչություն մինչ այժմ չեն ունեցել»:

Նախագծերի փաթեթով, ի թիվս այլնի, նախատեսվում է «Տարածքային կառավարման մասի» օրենքում ուժը կորցրած ճանաչել մարզպետի տեղակալին վերապահված համապատասխան լիազորությունը: Արդյունքում, համաձայն նախագծի հիմնավորման՝ մարզպետների տեղակալների համապատասխան հաստիքների անհրաժեշտությունը այլևս չկա: Սակայն, «Տարածքային կառավարման մասին» օրենքում փոփոխություններ կատարելու մասին» օրենքի նախագծում արտահայտված չէ դրույթ ենթաօրենսդրական իրավական ակտերում համապատասխան փոփոխություններ իրականացնելու համար: Ուստի, առաջարկում ենք քննարկել մարզպետի համապատասխան տեղակալի հաստիքի առկայության հետագա նպատակահարմարության հարցը:
Հարկ է նշել, որ Վարչապետի 29.12.2022թ-ի «ՀՀ  մարզպետների աշխատակազմերի կանոնադրությունները հաստատելու մասին» N 1550-Լ և Վարչապետի 11.06.2018թ-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշումերով սահմանված են մարզպետների տեղակալների համապատասխան հաստիքները:
	Ընդունվել է ի գիտություն
ՀՀ վարչապետի 29.12.2022թ. N 1550-Լ և 11.06.2018թ. N706-Ա որոշումներում կոնկրետ աշխարհազորի գծով մարզպետի տեղակալ նախատեսված չէ և կոնկրետ աշխարհազորի գծով առանձին գործառույթներ սահմանված չեն, որի կապակցությամբ նշված ակտերում փոփոխությունների կատարման ուղղակի անհրաժեշտություն առկա չէ:

	11. Ֆինանսների նախարարություն
	08.10.2024թ.

	
	N 01/11-1/20990-2024

	ՀՀ ֆինանսների նախարարությունն ուսումնասիրել է Պետաիրավական նախարարական կոմիտեի 2024 թվականի օգոստոսի 5-ի նիստի N ԿԱ/233-2024 արձանագրության 1-ին կետի հանձնարարականի համաձայն լրամշակված ««Պաշտպանության մասին» օրենքում փոփոխություններ և լրացում կատարելու մասին», ««Տարածքային կառավարման մասին» օրենքում փոփոխություններ կատարելու մասին», ««Երևան քաղաքում տեղական ինքնակառավարման մասին» օրենքում փոփոխություններ կատարելու մասին» և ««Տեղական ինքնակառավարման մասին» օրենքում փոփոխություններ կատարելու մասին» օրենքների նախագծերի փաթեթը և հայտնում է հետևյալը.

««Պաշտպանության մասին» օրենքում փոփոխություններ և լրացում կատարելու մասին օրենքի նախագծով (այսուհետ՝ Նախագիծ) առաջարկվում է ներդնել տեղական պաշտպանության համակարգ, սահմանել տեղական պաշտպանության նպատակներն ու խնդիրները, ներգրավվող ուժերը, տեղական պաշտպանության ուժերի ստեղծման, ղեկավարման, տեղական պաշտպանության ուժերում ընդգրկված անձանց պատրաստության և կիրառման հետ կապված հարաբերությունները:

Մասնավորապես, Նախագծի 8-րդ հոդվածով նախատեսվում է «Պաշտպանության մասին» օրենքը լրացնել 29.2-րդ հոդվածով, որի համաձայն՝ տեղական պաշտպանության ուժերը կազմավորվում են որպես համայնքի պաշտպանության ստորաբաժանումներ, ընդ որում, այդ ուժերի ընդհանուր ղեկավարումն իրականացնում է տվյալ համայնքի վար​չական տարածքի պաշտպանությունն ապահովող ՀՀ զինված ուժերի համապատասխան զորամիավորումը: Նշված ուժերը ներառվում են զորամիա​​վորման ենթակայությամբ գործող զորամասերի կազմում՝ որպես աջակցող ստորաբաժանումներ: Տեղական պաշտպանության ուժերի ստորա​բա​ժա​նումները համալրվում են տվյալ համայնքում հաշվառված, պա​տե​րազ​մա​կան ժամանակաշրջանի հաստիքներին չկցագրված և պահեստազորի երկրորդ խմբում հաշ​վառ​ված կամ զինվորական հաշվառումից հանված անձանցով՝ կամավորության սկզբուն​քով: Տեղական պաշտպանության ուժերի ստորա​բա​ժանման կազմում անձի ներառման հիմքը նրա հետ կնքված պայմանա​գիրն է, որը չի համարվում զինվորական ծառայություն անցնելու պայմանագիր:

Այս կապակցությամբ առաջարկում ենք հստակեցնել՝ արդյոք տեղական պաշտպանության ուժերի համակարգի ստեղծումը նախատեսվում է իրականացնել ներկայումս գործող համակարգի շրջանակներում, թե այն ենթադրում է նոր, լրացուցիչ ռեսուրսների և ուժերի ներգրավման անհրաժեշտություն:

Միաժամանակ, նույն հոդվածով նախատեսված է, որ տեղական պաշտպանության ուժերի ստորաբաժանումներում ներգրավված անձին հատկացվում է զինվորական համազգեստ, պատրաստության և կիրառման ժամանակահատվածում նրան ամրակցվում է զենք, ապահովվում է անվճար սննդով և բժշկական սպասարկմամբ՝ զինծառայողների համար սահմանված կարգով, նրա համար հաշվարկվում է դրամական ապահովություն՝ ըստ նշանակված (զբաղեցրած) զինվորական պաշտոնի՝ պայմանագրային զինծառայողների համար օրենքով սահմանված չափով: Տեղական պաշտպանության ուժերի ստորաբաժանումներում ներգրավված աշխատող քաղաքացիների վրա տարածվում են ՀՀ աշխատանքային օրենսգրքի 124-րդ հոդվածի 3-րդ և 4-րդ մասերի պահանջները (աշխատատեղի պահպանման և աշխատողի վարձատրության վերաբերյալ դրույթներ):

Միևնույն ժամանակ, նախագծերի ընդունման հիմնավորմամբ նշված է, որ նախագծերի ընդունումը ՀՀ պետական բյուջեում փոփոխությունների և լրացուցիչ ծախսերի չի հանգեցնի, քանի որ գործող աշխարհազորի համակարգը, որի ապահովումը  նախատեսված է ՀՀ պաշտպանության նախարարությանը հատկացված միջոցներում, փոխարինվում է տեղական պաշտպանության ստորաբաժանումներով, որի գործունեության կառուցակարգերը փոփոխության չեն ենթարկվում:

Այս կապակցությամբ հայտնում ենք, որ ինչպես 2024 թվականի պետական բյուջեով, այնպես էլ 2025 թվականի պետական բյուջեի նախագծով և 2025-2027 թվականների պետական միջնաժամկետ ծախսերի ծրագրով աշխարհազորի համար՝ որպես ՀՀ զինված ուժերի զորամիավորման ենթակայությամբ գործող զորամասերին աջակցող ստորաբաժանումներ, միջոցներ նախատեսված չեն: Ուստի, նախագծերով նախատեսվող տեղական պաշտպանության նոր ստեղծվող համակարգի ներդնումը հանգեցնելու է ՀՀ պետական բյուջեից լրացուցիչ հատկացումների, որի չափը որևէ կերպ գնահատված չէ, և այն հնարավոր չէ համադրել առկա հարկաբյուջետային շրջանակների ու հնարավորությունների հետ, ինչի արդյունքում կարող են ձևավորվել ՀՀ պետական բյուջեի համար զգալի ֆիսկալ ռիսկեր:

Ելնելով վերոգրյալից՝ առաջարկում ենք Նախագիծը շարադրել այն տրամաբանությամբ, որ տեղական պաշտպանության ուժերի ստորաբաժանումները խաղաղ ժամանակ համապատասխան պատրաստություն են անցնում պահեստազորայինների պատրաստվածության որակը բարձրացնելու նպատակով անցկացվող վարժական հավաքների շրջանակներում, իսկ ծառայության են ներգրավվում ՀՀ զինված ուժերի գործող համակարգում առկա թափուր հաստիքների շրջանակներում:
	Ընդունվել է
Նախագծին կից հիմնավորման տեղեկանքում նշվել է, որ տեղական պաշտպանության ուժերը ստեղծվում են գործող աշխարհազորի համակարգի հենքի վրա:
Չի ընդունվել

Բանակային կորպուսների ենթակայությամբ ներկայումս գործող աշխարհազորային ստորաբաժանումների անձնակազմը ՀՀ պաշտպանության նախարարության 2024թ. նախատեսված թվակազմի շրջանակներում իրականացնում է ծառայություն և համապատասխան կարգով վերցված է դրամական ապահովության՝ ՀՀ պետական բյուջեով պաշտպանության նախարարությանը հատկացված ռազմական կարիքների ապահովման միջոցներով: Տեղական պաշտպանության ուժերը, ինչպես և աշխարհազորը, ձևավորվում է կամավորության սկզբունքով, իսկ վարժական հավաքների ներգրավման ենթակա են պահեստազորում հաշվառված քաղաքացիները:


